
No.F.21012/2/2025-DC(KZL) 

OFFICE OF THE DEPUTY COMMISSIONER 

KHAWZAWL DISTRICT: KHAWZAWL 

Khawzawl, the 8th April, 2026 

PRESS NOTE 

  

India ram chhiarpui Census 2027 chu April ni 1, 2026 atangin bul tan a lo ni ta a. Tun 

tum chhiarpui hi Sorkar laipui ruahmannain digital veka kalpui tura ruahman a ni a, online-a 

mahnia inziahluhna (self-enumeration) pawh a vawikhatna atan kalpui tan a ni dawn a ni. 

He Self-Enumeration mahnia inziahluh theih hun chhung atan hian April 1 atanga ni 15 

ruahman a ni a, House Listing hi April ni 16 atanga May ni 15 chhung hian India ram state 

thenkhatte bakah Mizoramah te neih a ni dawn a ni. 

 

 India ram chhiarpui hi Census Act 1948 leh Census Rules 1990 behchhana neih thin a 

ni. India ramah hian kum 1881 atangin ram pum huap Census hi neih tan a ni a, hemi hnu 

atang hian kum 2011 thleng khan kum 10-dan zelah neih thin a ni a. Covid-19 hripui avangin 

India Census 2021 hi neih theih a ni lova, Census 2027 hi India zalen hnua Census vawi 8-

neihna tur a ni dawn a ni.  

 

 India Census 2027 hi phase hnihah neih a ni ang a, (i) Houselisting leh housing Census 

leh (ii) Population Enumeration an ni dawn a. Phase-1 Houselisting leh Housing Census (HLO) 

hi April ni 15 atanga May 15 thleng Khawzawl District tana neih zawh hman tura ruahman a 

ni. Phase-II Population Enumeration (PE) hi February 2027 atangin neih tan tur a ni dawn a, 

hemi hunah hian mimal tin te chanchin – zirna, chenna, fa neih zat leh thiul dang dang te 

lakkhawm a ni dawn a. A hun tur hi chiang zawka la inhriattir leh tur a ni dawn a ni.  

 

 Census 2027 hi Digital veka kalpui tur a ni dawn a. Enumerator ruat chhuahte hian in 

tin tlawhchhuakin smart phone-a ‘Census 2027-HLO’ apps hmangin chhiarpui an nei dawn a 

ni. Hei bakah hian mahni a inziahluh (self-enumeration tih theih a ni a, SE Portal 

(se.census.gov.in) ah lutin mahni mobile number hmanga inziah luh hnuah thehluh ngai tul 

ang angte thehluh tur a ni a, hemi zawhah hian Self Enumeration ID a lo chhuak ang a. He 

ID hi kan bialtu Enumerator ten kan in an lo tlawh hunah lo hrilhhriat mai tur a ni a. Enumerator 

ten kan ID an ziahluh hunah Census 2027 ah chhiar tel kan lo ni tawh dawn a ni. (Self 

Enumeration tih dan tur hi youtube lamah leh DC Khawzawl Instagram page ah te tutorial 

video en theih a ni dawn a ni). 

 

 Chhiarpui thawh khatnaah hian zawhna 33 a awm dawn a. Heng zingah hian chenna 

in sakna atana hmanraw hman te, chenna in chhuat leh chung sakna atana hmanraw hman 

te, tunlai thiamna leh technology lama kan dinhmun te, chhungkaw hot uber mipa nge 

hmeichhia a nih tih te, chhungkuaa chaw ei ho thin leh lirthei kawl dan chungchang te 

zawhnaah hian a tel dawn a ni. 

 

 He chhiarpui hmachhawn tur hian Khawzawl District pawhin Mizoram sorkar a Nodal 

Department – GAD leh Directorate of Census Operation te kaihhruaina hnuaiah theihtawp 

a chhuah mek a. Khawzawl District hi tun chhiarpui atan hian bial (Charge) pali – Khawzawl 

Rural, Khawzawl NT, Khawhai NT leh Biate NT ah te then niin, bial viltu tur hian Charge Officer 



te ruat vek an ni a. Charge Officer te kaihhruaina hnuaiah hian Enumerator leh Supervisor te 

ruat bakah training te neih zawh tawh a ni a.  

 

 Khawzawl District chhungah hian Enumerator leh Supervisor 93 an awm a. Heng 

Enumerator leh Supervisor te hian anmahni bialtu Charge Officer te kaihhruainain Training hi 

Field Trainers ruat chhuahte hnen atangin hmun li-ah neih a ni tawh a ni. 

 

 April ni 1 khan Mizoram Governor, Chief Minister leh Home Minister te chu Self 

Enumeration bul tan nan hian tihsak an lo ni tawh a. Kan District ah pawh District Bawrhsap 

DC, Additional DC leh Election Officer te Self-Enumeration hi April ni 8 (Nilaini) 2026 khan neih 

a lo ni tawh bawk a ni. 

 

 He chhiarpui neih mekah hian Khawzawl District mipui zawng zawngte inziaklut vek tur 

leh chhiarpui kaihhnawih thawktute tha taka lo thawhpui theuh turin ka ngen che u a. Self 

Enumeration hi April Ni 1 atanga tih theih tawh a nih avangin self enumeration hi lo ti vek turin 

mi zawng zawng ka ngen che u a. Sorkar hnathawk zawng zawngten Self-Enumeration hi an 

tih vek theihna turin Department hotu zawng zawngte mahni department hnuaia thawktute 

lo hrilh hria a, an thlen chin lo en zui theuh turin ka ngen bawk a che u. 

 

 He chhiarpui hi tha tak leh tluang taka neih a nih theihna turin thawktu zawng zawng 

te leh Khawzawl District mipui zawng zawng te ka sawm vek a che u. 

 

 

 

 

 Sd/- K. VANLALTHIANA 

 Deputy Commissioner 

 & Principal Census Officer 

Copy to: 

1. Director of Census Operations, Aizawl, Mizoram for information 

2. Under Secretary, General Administration Department, Govt. of Mizoram for 

information. 

3. Charge Census Officers, Khawzawl District for information. 

4. DIPRO, Khawzawl for information. 

5. President, MJA Khawzawl for information. 

6. Website Manager, DC Office, Khawzawl for uploading to website. 

